
次韻答張簿

作者：藍仁　明

本作品收錄於《藍山集/卷04》

苦熱休嫌褦襶過，欲詢為況近如何。

陶公蓮社當尋伴，杜老花谿許放歌。

正乏酒錢誰送與，又添詩債費催科。

蒼頭不識相觀善，牢閉柴門畏客多。

野人不識學為官，終老荷衣分所安。

泉石儘堪供嘯傲，風塵猶喜出艱難。

獻酬有客同三爵，麤糲期君共一餐。

獨念故侯忘貴重，笑談只作布韋看。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

